
INSTRUMEN PENTAKSIRAN  
 
Kod  : 6354/1 
Markah  : 100 
Masa  : 1 jam 45 minit 
 
REKA BENTUK INSTRUMEN PENTAKSIRAN  
 
Mempunyai dua bahagian: 

 
Bahagian A  : Penulisan berdasarkan bahan rangsangan – 30 markah.  
Bahagian B  : Penulisan satu daripada enam tajuk pilihan – 70 markah. 
Kepanjangan  : Dalam lingkungan 300 patah perkataan. 
 
Konstruk Ditaksir – Kemahiran Menulis 
 
 
PRESTASI KESELURUHAN 
 
Secara keseluruhannya calon telah mempamerkan prestasi yang cemerlang.  Calon dapat 
menjawab soalan dengan baik dan membuktikan kemampuan mereka dalam menguasai 
kemahiran menulis Bahasa Tamil.  Namun masih terdapat calon yang gagal menguasai 
kemahiran ini. 
 
 
PRESTASI MENGIKUT KUMPULAN CALON 
 
Kumpulan Tinggi 
Calon dalam kumpulan ini memahami kehendak soalan dan dapat memberikan jawapan 
yang tepat.  Pemahaman calon terhadap kehendak soalan memberikan peluang kepada 
mereka untuk mengarang permulaan yang menarik.  Setiap perenggan menjelaskan isi serta 
huraian yang berlainan.  Tidak terdapat isi atau huraian yang bertindanan.  Contoh yang 
diberikan juga relevan dengan isi dan huraian yang diberikan.  Calon dalam kumpulan tinggi 
juga menggunakan peribahasa, ceyyul, thirukural dan kata-kata hikmah yang telah mereka 
pelajari dari tingkatan satu hingga tingkatan lima.  Penggunaan ejaan yang betul, bentuk 
yang menarik dan mudah dibaca, gaya bahasa yang menarik dan mengikut hukum bahasa 
yang tepat, menambah mutu penulisan. 
 
Kumpulan Sederhana 
Calon dari kumpulan sederhana tidak dapat menghasilkan karangan yang berkualiti.  
Huraian isi agak terhad dan tidak begitu menarik. Penggunaan ejaan yang agak betul, gaya 
bahasa yang kurang baik dan mengikut hukum bahasa yang tidak begitu tepat. Penggunaan 
Peribahasa, Ceyyul, Thirukural pula tidak begitu tepat dan tidak padan dengan isi yang ingin 
disampaikan. 
 
Calon Rendah 
Calon kurang memahami kehendak soalan dan jawapan mereka tidak tepat.  Calon 
mengemukakan isi yang terhad serta hampir tidak ada huraian.  Penguasaan bahasa juga 
lemah.  Permulaan karangan pula tidak menarik dan tidak mempunyai kaitan yang tepat. 
Penggunaan ejaan yang salah, bentuk yang tidak menarik dan tidak mudah dibaca dan 
mengikut hukum bahasa yang tidak tepat, langsung tidak ada penggunaan peribahasa, 
ceyyul, thirukural yang relevan. 

PRESTASI TERPERINCI 
 
BAHAGIAN A 
 
KARANGAN  BERPANDU 
 

 
Dalam bahagian ini calon dikehendaki menulis sepucuk surat tidak rasmi berdasarkan 
panduan yang diberikan.  Calon hendaklah mengaplikasikan semua isi yang diberikan. 

Jawapan di atas menunjukkan calon berjaya menulis surat kiriman tidak rasmi mengikut 
format yang ditetapkan.  Calon telah menggunakan laras bahasa yang tepat untuk 
menggambarkan hubungan kekeluargaan.  Calon juga dapat mengembangkan isi secara 
terperinci dengan memberi contoh yang konkrit dan bernas untuk mengukuhkan isi jawapan.  
Calon telah menggunakan laras bahasa yang sesuai dan menarik dalam menyampaikan 
idea.  Calon menghasilkan mutu jawapan yang cemerlang.  

Jawapan di atas menunjukkan calon tidak menjawab soalan ini dengan baik kerana tidak 
menepati format yang ditetapkan.  Calon juga tidak dapat mengembangkan isi secara 
terperinci dan tidak dapat memberi contoh yang relevan.  Penggunaan struktur ayat yang 
kurang tepat serta gaya bahasa yang kurang menarik dalam hasil penulisan pelajar 
menjejaskan mutu jawapan calon.   
 
 

 
 

 
 
Berdasarkan jawapan di atas, calon kurang arif dengan format surat kiriman tidak rasmi, 
terutamanya dalam penulisan alamat dan bahagian tandatangan.  Mereka juga menghadapi 
kesukaran dalam mengembangkan isi yang diberi kerana pengetahuan am dan kosa kata 
yang terhad.  Penggunaan struktur ayat yang songsang dan tatabahasa yang salah 
menyebabkan calon gagal mempamerkan mutu jawapan yang dikehendaki. 

Bahagian B  
 
Soalan 1 
 

Tanggungjawab. Tuliskan sebuah karangan ekspositori. 
 
Soalan ini mengkehendaki calon menyediakan satu karangan berbentuk penerangan.  Calon 
perlu menghuraikan frasa yang diberikan secara terperinci.  Penulisan boleh berdasarkan 
sastera, sains, falsafah dan sebagainya.  Hasil kerja calon tidak kurang daripada 300 patah 
perkataan.  Calon tidak boleh menulis cerita, soalan ini menguji kematangan gayabahasa. 

Jawapan di atas menunjukkan calon memahami kehendak soalan dan dapat memberikan 
jawapan dengan tepat.  Pemahaman calon terhadap kehendak soalan memberikan peluang 
kepada mereka untuk mengarang permulaan yang menarik.  Calon menggunakan gaya 
bahasa yang amat menarik berserta ungkapan daripada penyair terkenal dan kata-kata 
hikmah.  Di samping itu, sebilangan calon juga mengetengahkan kemahiran berfikir kreatif 
dan kritis.  Huraian isi mempamerkan penguasaan bahasa yang cemerlang serta 
pengetahuan yang mendalam terhadap topik yang ditulis.  Pengetahuan isu-isu semasa 
telah diaplikasikan dengan baik.  Calon juga telah memberikan huraian yang terperinci 
berserta dengan contoh-contoh yang relevan.  Penggunaan Peribahasa (mozhiyani) Ceyyul, 
Thirukkural, kata-kata hikmah dan lirik lagu-lagu Tamil telah memperkayakan hasil karya 
calon.  Calon juga berjaya memberi kesimpulan yang tepat, padat, dan jitu.  Konklusi calon 
menggambarkan keseluruhan hasil penulisan. 

Jawapan di atas menunjukkan calon menjawab soalan ini berdasarkan tanggungjawab diri 
sendiri dan ibu bapa sahaja.  Mereka dapat memberikan huraian isi secara betul.  Calon 
juga tidak dapat mengaitkan komponen sastera dan isi tajuk dengan baik.  Pemikiran calon 
kurang matang.  Penggunaan Peribahasa, Ceyyul, Thirukural, kata-kata hikmah dan lirik 
lagu-lagu Tamil kurang digunakan oleh calon.  Kesalahan ejaan turut didapati dalam 
karangan calon.  Penggunaan struktur ayat  yang kurang mantap menjadikan karangan 
calon kurang menarik. 
 
 

 
 

Jawapan di atas menunjukkan calon tidak dapat menyampaikan isi dengan tepat kerana 
tidak menghayati tajuk ini.  Oleh itu mereka tidak dapat mengembangkan idea atau isi 
berdasarkan tajuk.  Isi yang telah diberi tidak langsung menunjukkan kematangan.  Calon 
juga tidak menunjukkan daya imaginasi.  Mereka telah melakukan kesalahan ejaan dan 
tatabahasa yang banyak menyukarkan pembaca memahami isi yang hendak disampaikan.  
Selain itu, binaan ayat yang tidak gramatis juga menjejaskan mutu karangan. 

Soalan 2 
 

 
Golongan pendidik sahaja dapat melahirkan insan yang  berguna kepada negara. Bahaskan 
tajuk ini. 
 
Soalan ini berbentuk perbahasan.  Calon perlu menyokong atau membangkang tajuk yang 
diberikan.  Calon wajib menyatakan pendirian mereka.  Calon perlu mempertengahkan fakta 
bagi memperkukuhkan pendirian mereka.  Hasil penulisan calon tidak kurang daripada 300 
patah perkataan. 

 

 
 
Jawapan di atas menunjukkan calon memaparkan kematangan dalam menghasilkan 
penulisan yang bermutu.  Calon mempunyai ideologi dan pengetahuan yang luas dalam 
bidang sosial ketika menjelaskan tanggungjawab dan peranan guru, keluarga, masyarakat , 
media massa, badan-badan kerajaan dan bukan kerajaan(NGO) dalam melahirkan seorang 
insan yang berguna kepada negara.  Sebagai tambahan, calon juga mengkukuhkan 
pendirian dengan menyatakan kata-kata hikmah dan nilai-nilai murni.  Calon juga 
memaparkan pengetahuan am yang luas dalam karangan ini.  Sumbangan dan 
pengorbanan ahli institusi sosial yang merupakan asas dalam melahirkan insan yang mulia 
telah ditonjolkan secara berkesan.  Calon juga telah mengukuhkan isi dengan idea-idea dari 
kompenan sastera yang dipelajari . 

Jawapan menunjukkan calon memahami kehendak tajuk dan menepati isi, namun huraian 
tidak terperinci.  Kebanyakan calon menjawab soalan ini berdasarkan pengalaman dan 
pemerhatian mereka semata-mata.  Calon juga tidak dapat mengaitkan contoh yang relevan 
daripada perspektif sosial atau hikayat yang menjadi panduan hidup masyarakat. 
 

 
Berdasarkan jawapan di atas, calon tidak memahami kehendak soalan.  Mereka hanya 
menyentuh serba sedikit aspek tanggungjawab seorang guru tanpa sebarang huraian atau 
contoh.  Calon juga tidak langsung membahaskan tajuk yang telah diberi.  Peribahasa yang 
digunakan juga tidak berkaitan dengan tajuk ini.  

Soalan 3 
 

 
 
Kaum india hanya berminat untuk menceburi bidang kerjaya yang tertentu sahaja. 
Bincangkan kesan-kesannya. 
 
Soalan ini adalah berbentuk perbincangan. Calon harus membincangkan pro dan kontra 
tajuk ini.  Pada akhir perbincangan calon harus menyatakan pendiriannya. 

Jawapan di atas menunjukkan pada keseluruhannya calon mempamerkan mutu jawapan 
yang baik.  Mereka menggunakan gaya bahasa yang amat menarik. berserta ungkapan 
daripada penyair terkenal.  Disamping itu sebilangan calon juga berjaya mengutarakan idea 
secara kritikal dan kreatif.  Huraian isi mempamerkan penguasaan bahasa yang cemerlang 
serta pengetahuan yang mendalam terhadap tajuk ini.  Pengetahuan isu-isu semasa telah 
diaplikasikan dengan baik.  Calon telah memberikan contoh-contoh yang releven dengan isi 
serta huraian.  Calon mahir dalam mengaplikasikan peribahasa, Ceyyul, Thirukural , kata-
kata hikmah dan lirik lagu-lagu Tamil untuk menghuraikan fakta. 

Penulisan calon terlalu umum dan tidak dapat mengaitkan isi secara spesifik kerana calon 
kurang memahami konsep kerjaya.  Calon juga kurang dapat menjana idea yang bernas. 
Calon kurang peka tentang perkembangan semasa.  Walaupun calon membincangkan 
kebaikan dan keburukan kerjaya, ia tidak dihuraikan secara mendalam. 
 

 
 

Jawapan di atas menunjukkan calon gagal menyatakan implikasi penglibatan masyarakat 
India dalam bidang kerjaya yang tertentu. Tetapi mereka hanya menyentuh tentang jenis-
jenis pekerjaan yang dilakukan oleh masyarakat India.  Kebanyakan calon hanya menulis 
salah satu kesan iaitu kesan baik ataupun kesan buruk tanpa membincang kedua-duanya. 
Isi dan idea tidak langsung kena pada tajuk.  Calon juga melakukan kesalahan tatabahasa 
yang menyebabkan maklumat yang ingin disampaikan tidak dapat difahami . 
 



Bahasa Tamil 1  13  Kupasan Mutu Jawapan SPM 2013 

 

Soalan 4 
 

 
 
Tulis sebuah syarahan tajuk “bersatu kita teguh” 
 
Calon dikehendaki menulis sebuah esei berbentuk ucapan berdasarkan formatnya.  Ucapan 
perlu menepati aspek-aspek seperti mukadimah, pengenalan diri, tajuk ucapan dan ucapan 
terima kasih.  Calon perlu menggunakan laras bahasa yang betul dan menyampaikan isi 
secara jelas dan bernas. 

 

 
 
Jawapan menunjukkan calon arif dalam menjawab karangan berbentuk ucapan.  Jawapan 
yang dipamerkan menunjukkan calon memahami format ucapan dan dapat menulis dengan 
jelas.  Permulaan yang menarik memaparkan penggunaan perkataan yang tepat dan 
bersopan santun menepati ciri-ciri format ucapan.  Calon juga dapat mengutarakan hujah 
secara realistik dengan menggunakan ungkapan kata ganti nama diri pertama dan kata 
ganti nama diri kedua.  Olahan isi yang sempurna menunjukkan penguasaan bahasa yang 
baik dan mendalam.  Calon memahami integrasi nasional selaras dengan gagasan satu 
Malaysia.  Hal ini menunjukkan calon sensitif terhadap perkembangan semasa.  

Jawapan di atas menunjukkan calon kurang memahami kata kunci dalam tajuk yang 
diberikan iaitu kepentingan perpaduan.  Calon hanya menulis tentang kerjasama atau 
kekitaan.  Huraian isi yang dikemukakan tidak menyeluruh dan terhad.  Calon menggunakan 
laras bahasa yang kurang sesuai. 
 
 

 
Jawapan menunjukkan calon tidak mengembangkan isi mengenai tajuk kepentingan 
perpaduan.  Idea mengenai tajuk juga terlalu lemah.  Hasil calon penuh dengan kesalahan 
ejaan.  Ayat juga tunggang- langgang menyebabkan maklumat yang ingin disampaikan tidak 
dapat difahami.   

Soalan 5  
 

 
 
Gambarkan liputan langsung sambutan Hari Kemerdekaan yang berlangsung di stadium 
merdeka. 
 
 
Soalan ini  mengkehendaki calon menulis satu karangan tentang liputan langsung sambutan 
hari kemerdekaan.  Aspek-aspek seperti, pengenalan diri, mukadimah, persediaan 
sambutan dari segi sebelum, semasa dan selepas perlu dititikberatkan oleh calon dalam 
penulisan mereka.  Calon perlu menggunakan laras bahasa yang betul dan menarik serta 
menyampaikan isi secara jelas dan bernas. 

Jawapan menunjukkan calon cemerlang dapat menulis satu liputan langsung yang sangat 
menarik.  Kebanyakan calon membuat liputan langsung sambutan “Hari kemerdekaan “. 
Liputan sambutan Hari Kemerdekaan tersebut memikat hati seolah-olah pembaca berada di 
lokasi sambutan.  Pemilihan kata-kata untuk ulasan amat tepat dan memberi impak kepada 
para pembaca.  Gambaran yang ditulis di mulakan dari persiapan sambutan Hari 
Kemerdekaan di saat-saat akhir hinggalah tamat.  Gambaran yang ditulis dikaitkan dengan 
sambutan Hari Kemerdekaan yang telah berlangsung pada tempoh terdekat.  Laras bahasa 
yang digunakan amat tepat.  Laras bahasa seperti melaung kemerdekaan, mengibarkan 
bendera, menyanyi lagu Negaraku, perbarisan, ucapan dan sebagainya dapat dihayati 
dalam penulisan calon. 

Jawapan di atas menunjukkan calon menghadapi kesulitan menulis secara liputan langsung. 
Malahan kebanyakan calon yang memilih tajuk ini menulis dalam bentuk laporan sahaja. 
Sebahagian calon tidak berfokuskan skop liputan langsung yang sebenar, tetapi mereka 
memfokus kepada persediaan sebelum hari kemerdekaan.  
 
 

 
Jawapan di atas menunjukkan calon menulis karangan dalam bentuk laporan bukannya 
ulasan seperti yang dikehendaki. Calon juga tidak dapat menggambarkan suasana 
sambutan kemerdekaan.  Laras bahasa yang digunakan juga tidak kena pada tajuk. 
Kesalahan tatabahasa dan penggunaan ayat yang tidak gramatis merumitkan pembaca 
meneliti karangan.  

Soalan 6 
 

 
Tuliskan sebuah cerpen atau drama bertemakan ‘kemashyuran’. 
 
 
Soalan ini mengkehendaki calon menulis sebuah karangan berbentuk cerpen atau drama 
sebabak berdasarkan tema yang telah diberikan.  Unsur-unsur seperti watak dan 
perwatakan, teknik, gaya bahasa dan plot perlu dititikberatkan.  Calon harus memberi 
keutamaan terhadap unsur keindahan bahasa.  Calon dikehendaki memberi kesudahan 
cerpen yang menarik atau diluar jangkaan pembaca. 
 
 
 

 
 
Jawapan di atas mempamerkan calon memahami ciri-ciri cerpen dengan jelas.  Calon juga  
memahami tema cerpen yang diberi.  Calon berjaya mewujudkan unsur suspens yang 
mendorong pembaca  ingin tahu apakah yang akan berlaku dalam plot cerita, lebih-lebih lagi 
pada penghujung cerpen.  Penggunaan laras bahasa yang sesuai menjadikan cerita lebih 
realistik untuk dibaca.  Ciri-ciri penulisan cerpen sebegini meningkatkan mutu penulisan 
calon.  Calon juga cuba menggunakan teknik imbas kembali dan imbas muka dalam cerpen. 
Calon menggunakan tema yang diberi untuk menonjolkan isu-isu semasa dengan urutan 
plot yang baik.  Pemilihan dan penjelasan watak dan perwatakan yang menarik menjayakan 
plot cerita.  Secara keseluruhan calon dapat menghasilkan cerpen yang bermutu tinggi. 

Jawapan di atas mempamerkan calon dalam kumpulan ini kurang menguasai ciri-ciri 
penulisan cerpen.  Cerita berbentuk naratif dan tidak menggunakan teknik cerpen.  
Penyampaian plot cerita kurang menarik dan tidak menepati tema cerpen.  Calon 
menggunakan laras bahasa yang kurang menarik.  Hasil tulisan calon lebih kepada bentuk 
cerita dongeng dan bukannya cerpen.  
 
 

 
Jawapan di atas menunjukkan calon gagal memaparkan kriteria penulisan cerpen.  Jalan 
cerita tidak menarik.  Kebanyakan cerpen berbentuk pemerihalan sahaja.  Calon tidak 
menyentuh tema tetapi hanya menggunakan tema atau perkataan ”Pugazh” (Kemashyuran) 
pada kesudahan cerpen sahaja.  Kesalahan tatabahasa dan penggunaan ayat yang tidak 
gramatis mengganggu pembaca memahami cerpen. 

SARANAN KEPADA  CALON 
  
1. Perlu sensitif terhadap isu-isu semasa. 

2. Perbanyakkan bacaan untuk memperkaya perbendaharaan kata. 

3. Bacaan berbentuk sastera perlu diperbanyakkan untuk meluaskan penguasaan 

bahasa. 

4. Perbanyakkan penggunaan bahan dari internet. 

5. Latihan menulis perlu diperbanyakkan. 

6. Memahami kehendak soalan sebelum menjawab. 

7. Menyediakan rangka karangan sebelum  menjawab soalan. 

 
 
SARANAN KEPADA GURU 
 
1. Perbanyakkan latihan mengarang kepada pelajar. 

2. Memastikan format yang betul didedahkan kepada pelajar. 

3. Kuasai teknik memeriksa hasil penulisan secara analitikal. 

4. Memastikan penggunaan bahasa baku semasa pengajaran dan pembelajaran. 

5. Semak latihan dengan teliti dan berbincang dengan pelajar. 

6. Memastikan segala kesalahan tatabahasa dibetulkan serta-merta.  

7. Mendedahkan pelajar kepada teknik menulis cerpen yang betul.  

 
 
  
 
 
 
 
 
 
 


